


තොරතුරු විමසීම් පත්‍රිකාව - බොරතෙල් පසු නිෂ්පාදන ආශ්‍රිත කර්මාන්තය

පසුබිම

බොරතෙල් පසු නිෂ්පාදන ආශ්‍රිත කර්මාන්තය බොරතෙල් ආනයනය සහ පිරිපහදුව මෙන්ම පෙට්‍රල්, ඩීසල්, භූමිතෙල්, දැවිතෙල්, ද්‍රවීකරණය කළ ඛනිජ තෙල් වායු, නාවික ඉන්ධන, ගුවන් ඉන්ධන, නැෆ්තා, තාර මෙන්ම ග්‍රීස්ද ඇතුළත් සෙසු ඛනිජ තෙල් නිෂ්පාදන හා ලිහිසි තෙල් බඳු ඛනිජතෙල් නිෂ්පාදන ආනයනය, අපනයනය, බෙදාහරීම, සැපයීම හා අලෙවිය යන අංශයන්ගෙන් සමන්විත වේ. එය සංශෝධිත 1961 අංක 28 දරන ලංකා ඛනිජතෙල් නීතිගත සංස්ථා පනත සහ 2002 අංක 33 දරන ඛනිජතෙල් නිෂ්පාදන (විශේෂ විධිවිධාන) පනත මගින් මූලික වශයෙන් පාලනය වේ.

බොරතෙල් පසු නිෂ්පාදන ආශ්‍රිත ඛනිජතෙල් කර්මාන්තයේ සියළු කාර්යයනටම පාහේ ලංකා ඛනිජතෙල් නීතිගත සංස්ථාව (CPC) වගකිවයුතු වූ අතර, කාලයාගේ අවෑමෙන් සිය ලිහිසි තෙල්, ද්‍රවීකරණය කළ ඛනිජ තෙල් ගෑස් සහ නාවික ඉන්ධන ඒකකගත අලෙවි කිරීම් සිදුකරමින්, පුද්ගලීකරණය හා ලිබරල්කරණයකටද බඳුන්ව කර්මාන්තය ව්‍යුහාත්මක ප්‍රතිසංස්කරණයකට  ලක්වී ඇත. දෙවන මෙහෙයුම්කරුවෙකුගේ ප්‍රවේශය සහ බෙදාහැරීම හා සැපයුමට අදාළ ප්‍රධාන පහසුකම් ඒකකග කිරීම සමගින් ඛනිජතෙල් ඉන්ධන සම්බන්ධ කටයුතුද ප්‍රතිසංස්කරණයට ලක්වී ඇත. ලංකා ඛනිජතෙල් නීතිගත සංස්ථාව විසින් තවදුරටත් බොරතෙල් ආනයනය හා පිරිපහදුවට මෙන්ම ගුවන් සේවා ඉන්ධන ආනයනය, අපනයනය, අලෙවිය හා සැපයුම සම්බන්ධයෙන්ද ඒකාධිකාරියක් පවත්වාගෙන යනු ලබයි.

ඉහත කරුණු අනුව, විවිධ මට්ටමේ තරගකාරිත්වයන් සහ නියාමන අධීක්ෂණය අවම හෝ ශුන්‍ය මට්ටමේ පවත්නාවූ විවිධ වෙළඳපල ගණනාවක් කර්මාන්තය තුළ පවතී. මෙපරිදි, නිෂ්පාදන හා සේවාවන්හි මිල මෙන්ම ගුණාත්මකභාවයද නියාමනය කරමින් පාරිභෝගික අභිලාශයන් ආරක්ෂා කිරීමේ යාන්ත්‍රණයක් නොමැත. අපාරදෘශ්‍ය හා අසාධාරණ මිල ගණන්, අව-ප්‍රමිතිගත හා බාල නිෂ්පාදන, අනාරක්ෂිත නිෂ්පාදන පරිහරණය, පාරිභෝගික දුක්ගැනවිලි යාන්ත්‍රණයක් නොමැතිවීම ඛනිජතෙල් ඉන්ධන ප්‍රධාන කොටගත් පාරිභෝගිකයනට බලපාන්නාවූ ගැටළු වේ.

වර්තමානයේදී, බොරතෙල් පසු නිෂ්පාදන ආශ්‍රිත ඛනිජතෙල් කර්මාන්තය නියාමනය කිරීමේ සම්පූර්ණ බලය ඛනිජතෙල් විෂය භාර අමාත්‍යවරයා සතුය. කෙසේ වුවද, වෙළඳපල සහභාගිකරුවන්ගේ මෙහෙයුම් නිසි පරිදි නිරීක්ෂණය වීමක් හෝ නියාමනයක් සිදු නොවේ. ඉහත කරුණ සැලකිල්ලට ගනිමින්, කොමිෂන් සභාවේ විෂය පථය යටතේ නව නියාමන රාමුව ස්ථාපනය කළයුතු වේ. මෙම අරමුණින්, ඛනිජතෙල් සම්පත් සංවර්ධන අමාත්‍යාංශය විසින් 2002 අංක 33 දරන ඛනිජතෙල් නිෂ්පාදන (විශේෂ විධිවිධාන) පනතට සංශෝධන සකස් කොට ඇත.

ගැටළු

1. ගුණාත්මකභාවය
අ.	රථවාහනවලට හානි සිදුකරමින් අව-ප්‍රමිතිගත ඛනිජතෙල් ඉන්ධන අලෙවි කරනු ලබන අවස්ථාවන් හා ස්වාධීන සත්‍යාපනයනගෙන් හා නිශ්චයන්ගෙන් තොරව උසස් පිරිවිතරයන් සපුරාලන්නේයැයි ප්‍රකාශ කරමින් පොදු වර්ග නාම නොවන නම්වලින් අලෙවි කරනු ලබන ඛනිජ තෙල් ඉන්ධන සඳහා වඩා ඉහළ මිල ගණන් අය කිරීම් පිළිබඳ ප්‍රශ්න ඉස්මතු කරන ලද අවස්ථා සම්බන්ධ වාර්තා ඇත. ඛනිජතෙල් ඉන්ධන ආශ්‍රිත ගුණාත්මකභාවය හා සම්බන්ධ ගැටළු නිරාකරණය පිණිස සියල්ලට ප්‍රථමයෙන් ඛනිජතෙල් ඉන්ධන සඳහා ජාතික ප්‍රමිතීන් පැනවිය යුතුවේ.

ආ.	ඉහළ සහන මිලක් යටතේ අලෙවිවන භූමිතෙල් හා සාපේක්ෂව පෙට්‍රල් හා ඩීසල් මිලෙහි පවත්නා ඉහළ මිල වෙනස හේතුකොටගෙන පෙට්‍රල් හා ඩීසල්වලට භූමිතෙල් කළවම් කරමින් ඛනිජතෙල් ඉන්ධන බාලකරනු ලබන අවස්ථාවන් පිළිබඳවද වාර්තා ඇත. මෙම ගැටළු නිරාකරණය කරනු පිණිස පහත කරුණු වෙනුවෙන් වු ප්‍රතිපත්තිමය නිර්දේශ රජය වෙත ඉදිරිපත් කළ හැක:

i. අතේ ගෙනයා හැකි හා රඳවාගත හැකි ක්ෂේත්‍ර උපකරණයක් මගින් අදාළ සළකුණු කිරීමේ ද්‍රව්‍යය පවත්නේද යන්න පරීක්ෂා කර බැලිය හැකිවන පරිදි භූමිතෙල්වලට එවන් සළකුණු කිරීමේ ද්‍රවය්‍යක් එක් කිරීමේ විධිනියෝගයක් නිකුත් කිරීමට. පරීක්ෂාකර බලන අවස්ථාවේදී පෙට්‍රල් හෝ ඩීසල්වල එම සළකුණු කිරීමේ ද්‍රව්‍යය පවතින බව පෙනී ගියහොත්, එය එම නිෂ්පාදිතයන්  භූමිතෙල් කළවම් කොට බාලකර ඇත්තේය යන්න නිගමනය කිරීමේ නියත සාක්ෂියක් වේ.
ii. භූමිතෙල් එහි නිවැරදි වෙළඳපල වටිනාකමට මිල කරමින්, සමෘද්ධිලාභීන් බඳු ප්‍රතිලාභ ලැබිය යුතු ගණයේ ජනතාව හෝ ධීවර බෝට්ටු මෙහෙයුම්කරුවන් බඳු යම් නිශ්චිත පරිහරණය කරන්නන්ගේ කණ්ඩායමක් වෙත එසේ ඉලක්කගත සහනය ලබාදීමට. ආහාර පිසීම හා නිවෙස් ආලෝකකරණය හැර වෙනත් අවශ්‍යතා සදහා සහන මිල භූමිතෙල් භාවිතයද මෙමගින් නවතාලනු ඇත.

2. ලබාගැනීම සඳහා පවත්නා බව

අ.	සැලකිය යුතු දුරක් ඇතුළත සිල්ලර වෙළඳසැලක් නොමැතිවීම හේතුවෙන් ඇතැම් ප්‍රදේශයන්හි පාරිභෝගිකයන් හට දුර මග ගෙවා ඒ සඳහා පැමිණීමට සිදුවේ. තවද, බොහෝ අලෙවිසල් වෙත මූලික පහසුකම් නොමැතිවීම හේතුකොට සිල්ලර අලෙවිසැල් මගින් ලබාදෙනු ලබන සේවාවන්හි මට්ටමද සමාන නොවේ. පවත්නා මෙන්ම නව සිල්ලර වෙළඳසැල්ද ක්‍රියාත්මක කළහැකි බව, ඛනිජතෙල් ඉන්ධන හා උසස් මට්ටමේ පාරිභෝගික සේවා ලබාගත හැකි බව යන කරුණු සැලකිල්ලට ගනිමින් සිල්ලර ඉන්ධන අලෙවිසැල් ස්ථානගත කිරීම මෙන්ම සම්පාදනය කළයුතු සේවාවන් පිළිබඳවද මාර්ගෝපදේශ ප්‍රසිද්ධ කිරීම මගින් මේවා නිරාකරණය කළ හැක - යෝජිත මාර්ගෝපදේශ යාකොට ඇත.

ආ.	මෙයට අමතරව, දැනට පවත්නා සිල්ලර ඉන්ධන අලෙවිසැල් බොහෝ සංඛ්‍යාවක් විසින් භූමිතෙල් අලෙවි නොකරන තත්ත්වයක භූමිතෙල් ලබාගැනීම පිණිස බොහෝ දුරමග ගෙවා යාමට සිදුවීම හේතුවෙන් ඇතැම් ප්‍රදේශයන්හි පාරිභෝගිකයෝ අපහසුතාවයට පත්වෙති. වෙළඳපල මිලට වඩා අඩු මිලට භූමිතෙල් අලෙවි කළ යුතුනම් බලපත්ලාභීන් වෙත සහන මිලක් ලබාදෙමින්, සියළු ඉන්ධන සිල්ලර අලෙවි ස්ථාන භූමිතෙල් අලෙවි කළ යුතු බවට හෝ, විකල්ප වශයෙන්, භූමිතෙල් භූමිතෙල් පමණක් අලෙවි කරන ස්ථාන මගින් අලෙවි කළයුතු බවට පනවන මාර්ගෝපදේශ ප්‍රසිද්ධ කිරීම මගින් මෙම තත්ත්වය නිරාකරණය කළ හැක.

3. ප්‍රමාණය
සිල්ලර අලෙවිසැල්හි මනුගත පොම්ප සිතාමතා සාවද්‍ය ගැළපුම්කරණය හෝ ඒවාහි අවක්‍රියාකාරිත්වය  හේතුකොට ඛනිජ තෙල් ඉන්ධන වැරදි ප්‍රමාණයන්ගෙන් පාරිභෝගිකයන් වෙත අලෙවි කරනු ලබන බවටද වාර්තා පවතී. අදාළ නියාමන නියෝජිතායතනය හෝ නියෝජිතායතන වෙතින් පැමිණෙන ස්වාධීන පරීක්ෂකයෙකු ඉදිරිපිට කිරුම් හා මිනුම් දෙපාර්තමේන්තුව විසින් නිතිපතා වරින් වර සිල්ලර අලෙවිසැල්හි පවත්නා මනුගත පොම්ප පරීක්ෂා කොට අංකනය කළ යුතු බවට පැනවීම මගින් මෙය නිරාකරණය කළ හැක.

අදහස් විමසීම

උක්ත කරුණු අනුව, මහජන උපයෝගිතා කොමිෂන් සභාව විසින් රජයට නිර්දේශ කිරීමට අපේක්ෂා කරන යෝජිත ප‍්‍රතිකර්ම මගින් බලපෑමට ලක්විය හැකි හෝ බලපෑමට ලක්වූ යම් පුද්ගලයෙකු හෝ පුද්ගල කණ්ඩායමක් වේනම් ඔහු/ඔවුන් වෙතින්  අදහස් ලබාගැනීමට ශ්‍රී ලංකා මහජන උපයෝගිතා කොමිෂන් සභාව අපේක්ෂා කරයි.

